
 Banatu klasea sei taldetan.

 Eman talde bakoitzari “Sáez Merino” izenburudun aztertze-
ko kasu praktikoaren hainbat kopia (29. orrialdea) eta irakur
dezatela.

 Azaldu ulertzen ez dituzten puntuak.

 Azal iezaiezu epaiketa publiko bat izango dela, eta, bertan,
egoera honetan zeresana duten guztiek arazoaren gaineko
iritzia eta irtenbideak emateko aukera izango dutela.

 Eskatu talde bati “epaileak” izateko epaiketan (begiratu
“Epaiketa” koadroan epaileen zeregina, 29. orrialdean).

 Eman paper bana (ikusi “Rolak” 28. orrialdea) gainontzeko
taldeei.

 Eskatu talde bakoitzari irakur dezala berriro ere aztertzeko
kasua, baina oraingoan antzeztuko duten pertsonaiaren
ikuspuntutik.

Lehenengo fasea

 Eman taldeei denbora nahikoa, bakoitzak bere jarrera ezta-
baidatu dezan eta arazo nagusia identifikatzeko eta irtenbi-
dea bilatzeko astia izan dezaten.

 Antolatu ikasgela aurrealdean epaileentzako mahai bat
izan dadin eta albo batean lekukoentzako kabina bat jar-
tzeko. 

Banatu “Epaiketa” koadroaren kopiak eta hitz egin proze-
suari buruz.

 Egin epaiketa.

 Laburbildu taldeek planteatu dituzten arazoak eta proposa-
tu dituzten irtenbideak.

Helburuak

Nazioz gaindiko konpainiek (TNC) munduko langile eta giza taldeetan duten eragina aztertzea
(ikusi glosarioa, 7. orrialdea).

Ikasleek erantzukizun korporatiboa bultzatzeko egin ditzaketen ekintzak bideratzeko moduak
identifikatzea.

III. sekzioa
Nazioz gaindiko konpainiak (TNC):
nork irabazi, nork galdu, nork aukeratu?

Helburu didaktikoa

Nazioz gaindiko konpainiek munduko merkataritzaren bi heren kontrolatzen dituzte eta urteetan zehar soldata txikiagoak dauden
herrialdeetara eta lan eta ingurumen arloko legeria malguak dituzten herrialdeetara joateko joera izan dute. Horrela, presioa apaldu
egiten da lan eskubideen inguruan. Ariketa honen bidez, ikasleek aztertu egin ahal izango dute zein arrazoiren arabera aukeratzen
dituzten konpainiek produkzio leku jakin batzuk. Era berean, industria aske honek tokian tokiko giza taldeetan eta lan eskubideetan
duen eragina aztertzeko bidea ere emango die ariketa honek. 

Prestaketa/ Materialak

 Aztertzeko kasu praktiko bien sei kopia gutxienez, taldearen tamainaren arabera (29. orrialdea).

 “Epaiketa” koadroaren sei kopia edo gehiago, taldearen tamainaren arabera (29. orrialdea).

 Aukerakoa: “Nazioz gaindiko konpainien datuak” koadroaren kopia (30. orrialdea) proiektorean edo ikasle bakoitzarentzat, datu
horien gainean eztabaidatzeko.

1.Ariketa: Nazioz gaindiko konpainiak (TNC)
–haizea bezain askeak?



28

Bigarren fasea

 Eman ikasleei “Nike” izenburudun kasu praktikoaren kopia (29. orrialdea) eta eskatu azaltze-
ko zertan duen antza edo zertan desberdintzen den “Sáez Merino” izenburudun kasutik.

 Talde txikitan jarrita, eskatu ikasleei ondoko dilemaren gainean eztabaidatu dezaten:

Gobernu batek langileentzako bidezko soldatak, lan ordu egokiak eta lan baldintza
osasungarriak bultzatzen baditu, produkzio kostuek, beharbada, gora egingo dute.
Baliteke konpainia beste herrialde batera joatea, langileen eskubideak errespeta-
tzen ez diren eta, beraz, produkzio kostuak merkeagoak diren herrialde batera.
Gobernuak langileen eskubideak defendatzen jarraitu beharko luke?

 Eztabaidatu ikasleekin dilema horren gainean eman dituzten erantzunak.

 Laburbilduz, esan ikasleei bai langileak bai gobernuak ahalegindu egin behar direla langileak
esplotatuak izan ez daitezen, hau da, hori dela gobernu eta langileen ardura. Saihestezina da
konpainiak herrialderik herrialde ibiltzea, baina ez litzaieke langileak esplotatzen utzi behar
kostuak merkeagoak izan daitezen.

Rolak

1. Sáez Merino konpainiako egoitza nagusiaren zuzendaria,
Valentzian.

2. Estatu espainoleko langileak.

3. Marokoko langileak.

4. Estatu espainoleko gobernua.

5. Marokoko gobernua.

Jarduera osagarriak

Nazioz gaindiko konpainien
gaineko informazioa eta datuak

Kopiatu eta banatu 30. orrialdea eta eskatu
ikasleei puntu interesgarri edo harrigarri bat
aukeratzeko. Egin eztabaida talde guztiekin.

Aztertzeko 1. kasu praktikoa: Sáez Merino (Lois, Cimarron, Caster eta Caroche)

Valentziako Sáez Merino jantzigintza enpresak, 2004. urtearen erdialdera, Espainian zituen hamaika produkzio zentroetatik
lau itxi egingo zituela iragarri zuen, eta bere jantzigintza jarduerarik gehiena Maroko eta Tunezera eramango zuela. Ondorioz,
Valentziako enpresak 548 langile kaleratu zituen, hau da, plantilla osoaren herena, eta gehienak 30 eta 40 urte bitarteko
emakumeak izan ziren. Enpresaren zuzendari nagusiak, Vicente Sáez Merinok, esan zuenez, produkzio kostu handien eragi-
nez egin behar izan zuten hori eta, adibide gisa, honako hau aipatu zuen: “Espainian, produkzio ordu baten prezioa
Marokoko 8,7 orduko eskulanak balio duenaren parekoa da”. Bestetik, UGT eta CCOO sindikatuak neurri horren kontra azal-
du ziren, izan ere, haien ustez, deslokalizazio prozesu bat baino ez da eta helburu bakarra dauka: marjina altuagoak lortzea
diru gehiago irabazteko.

ARROPA GARBIA KANPAINAk, Marokoko produkzio zentro txikiei buruz oraintsu egindako txosten batean, lan baldintzak
negargarriak eta onartezinak direla adierazi zuen. Horrela, esate betarako, langileek ez dute lan kontraturik, egunean 10 ordu
baino gehiago lan egiten dute (batzuetan gau osoa epeak bete ahal izateko), soldatatik deskontatu egiten dizkiete gaixota-
sunagatik lanera joan ez diren egunak, haurdunaldietan emakumeek lanpostua galtzen dute, sarritan ikusten dira 16 urtetik
beherako neskatoak tailerretan egun osoa eta besteen erritmoan lan egiten, baina askoz gutxiago kobratzen. Emakumezko
langileek tratu txarrak eta sexu jazarpena jasaten dute. Ez dago sindikaturik haien eskubideak defendatzeko eta zerbait
eskatuz gero, kaleratu egin zaitzakete.

✂

Aztertzeko 2. kasu praktikoa: Nike

2001eko urtarrilaren 11n, Indonesiako Nike fabrikako zuzendariak adierazi zuen Indonesiako produkzioaren %20 Vietnamera
eramango zuela. Vietnameko lan kostuak merkeagoak zirela esan zuen eta langileak ez zirela elkartzen beren eskubideak
defendatzeko. Vietnameko gobernuak langileen kontrol zorrotza egiten du kanpoko konpainiak erakartzeko. 

Nike enpresaren produkzioa lekuz aldatzeko mehatxua Indonesiako gobernuak gutxieneko soldatak igotzeko planen berri
eman ondoren egin zen. Gobernuak adierazi zuenez, gutxieneko soldatak, eremu batzuetan, langile baten beharrizanen bi
herenak baino ez zituen estaltzen. Nikeko langileek kobratzen duten gutxieneko soldatak hileko 37 dolarretatik 46,25 dola-
rretara egingo zukeen gora.

Indonesiako fabriketako langileak sindikatuak eratzen ahalegindu dira zuzendaritzarekin soldata duin bat adostu ahal iza-
teko. Indonesian, oilasko batek Nikeko langile batek egun batean irabazten duen beste balio du. Hala ere, sindikatuetako
buruzagiek hiltzeko mehatxuei eta jipoiei egin behar izan diete aurre, langileei beren eskubideak defendatzeko eskatu die-
tenean. 

✂

Epaiketa

• Talde bakoitzak bozeramaile bat izendatuko du eta, txandaka, bozeramaile bakoitzak bere adierazpenak egingo dizkie
lekukoen kabinakoei eta berak planteatzen duen irtenbidea proposatuko du.

• Talde guztiek adierazpenak egin ondoren, edozein taldek eska diezaieke baimena epaileei, beste talde bati galderak egi-
teko. Talde bakoitzak beste talde bakar bati egin ahal izango dizkio galderak. 

• Epaileek irtenbiderik bidezkoena zein den erabaki behar dute.

• Epaileak denak ados dauden galdetuko du. Talderen bat ez badago ados, erabakia apelatu dezake eta, orduan, gehien-
goaren botoak erabakiko du.

• Jenderik gehienak epaileen aldeko botoa emanez gero, epaiketa bukatu egingo da. 

• Jenderik gehienak, berriz, kontrako botoa emanez gero, epaileek beste irtenbide bat bilatu beharko dute.

✂

Aldez aurreko informazioa:

Nazioz gaindiko konpainiak (TNC)

Zer da nazioz gaindiko konpainia bat? (TNC)

Konpainia hauek nazioarteko konpainiak dira, hau da, herrialde batean baino gehiagotan egiten dituzte negozio-
ak. Batzuk munduko herrialde handienetariko batzuk baino boteretsuagoak dira.

Nazioz gaindiko konpainiek Hong Kong hirian izan ohi dituzte egoitza nagusiak, baina fabrikak Sligo eta Txinan.
Beharbada, konpainia horien markak ezagutuko dituzue, baina, ziurrenik, ez duzue nazioz gaindiko konpainia
horren izena ezagutuko. Esate baterako:

Unilever

Besteak beste, marka hauek erabiltzen ditu: Artua, Tulipán, Ligeressa, Nocilla, Calvé, La Masía, Skip,
Mimosín Pond´s, Sunsilk eta abar).

Nestlé

Hona hemen marketariko batzuk: Nescafé, Acuarel, Miko, Bonka, Buitoni, Nesquik, Maggi, Solis, Sveltesse.

Nazioz gaindiko konpainiei buruzko datuak

• Nazioz gaindiko konpainiek munduko merkataritzaren %70 kontrolatzen dute, munduko produkzioaren %25 pro-
duzitzen dute, baina, ostera, munduko eskulanaren %5 baino ez dute erabiltzen. 

• Munduko ekonomi entitaterik handienetarik, 51 nazioz gaindiko konpainiak dira eta 49, berriz, herrialdeak. 

• Shell Oil konpainiaren salmentek Hego Afrikako ekonomiaren bolumen bera daukate. 

• BP petrolio konpainiak 2001eko maiatza eta ekaina bitartean lortutako 4,53 mila milioi euroko etekinak nahikoa
dira munduko pertsona guztiei 0,87na euro emateko. 

• Nike konpainiaren nazioarteko marketing aurrekontuaren %2 nahikoa izango litzateke Indonesian Nike markako
zapatilak egiten dituzten langileen soldatak bikoizteko.

• Nazioz gaindiko bost konpainiak munduko arto merkataritzaren %75 kontrolatzen dute. Eta batek bakarrik,
Cargill konpainiak hain zuzen ere, munduko arto merkataritzaren %45 kontrolatzen du.

• Nazioz gaindiko konpainiak teknologia guztiaren eta produktuen patenteen %90en jabe dira.

• Estatu espainolean ere badaude nazioz gaindiko konpainietako jabeak diren aberats batzuk: Amancio Ortegak,
INDITEX Taldearen jabeak (Zara, Massimo Dutti, Stradivarius, Pull&Bear, Bershka, Kiddy´s, Oysho...) eta emazte-
ak 12.000 milioi dolarretik gorako dirutza dute, March eta Botín bankariak baino askozaz gehiago, edo Koplowitz
ahizpak baino gehiago, “Fortune” aldizkariaren arabera. Bestetik, Jesús Polancok, PRISA Taldekoak (Cadena Ser,
Los 40 Principales, Canal Plus, El País egunkaria, Santillana eta Alfaguara argitaletxeak eta abar), esate batera-
ko, 1.216 milioi euroko etekinak ateratzen ditu Latinoamerikan bakarrik.

Langilea €

Tokian tokiko fabrika €

Garraioa eta zergak 5 €

Konpainiaren markaren izena 33 €

Denda 50 €

Guztira 100 €

Iturria: Arropa garbia kanpaina: 2001eko urria: www.cleanclothes.org

Diru-sarreren benetako banaketa

Bidezkoa al da hau?

Nike konpainiaren Indonesiako fabrika batean lan egiten duen lan-
gile batek 139 urtean lan egin beharko luke Golfeko izar batek,
esate baterako Tiger Woodsek, egun bakar batean irabazten duena
irabazteko. Jokalari honek 55.555 dolar irabazten ditu egunean
Nike markaren publizitatea egiteagatik. Baina Nike zapatilak egiten
diren Indonesiako herri txiki batean, 23 urteko Julianto gazteak 2
dolar irabazten ditu egunean, hau da, ia bizitzeko beste ere ez.

 Eskatu ikasleei azken zutabea betetzeko; bertan, pertsona
edo talde guztiekiko tratua bidezkoa izan dadin, bakoitzak
eskuratu beharko lukeena jarri beharko dute.

Langilea

Tokian tokiko fabrika

Garraioa eta zergak

Konpainiaren markaren izena

Dena

Guztira

.......................................................................................

.......................................................................................

.......................................................................................

.......................................................................................

.......................................................................................

100 €

.......................................................................................

.......................................................................................

.......................................................................................

.......................................................................................

.......................................................................................

100 €

.......................................................................................

.......................................................................................

.......................................................................................

.......................................................................................

.......................................................................................

100 €

EgokienaErrealitateaNorberaren kalkulua

4. taula: Kirol oinetakoak: nork ordaintzen du, nork irabazten du?

Ariketa
 Banatu klasea 2-4 lagunetako talde txikitan. 

 Azaldu ikasleei kirol oinetakoak munduko fabrika askotan
egiten direla; garapen bidean dauden herrialdeetan, hain
zuzen ere, esate baterako, Tailandian, Indonesian eta
Txinan. Oinetako horietariko batzuek 100 libratik gora
balio dute gure dendetan.

 Esan ikasleei, ariketa honen bidez, honako hau kalkula-
tzen ahaleginduko direla: 100 € horietatik zenbat diru gas-
tatzen den kirol oinetako horiek egin eta saltzeko ardura
duten bost talde nagusietako bakoitzean.

 Marraztu 4. taula arbelean edo jarri proiektore batean.
Eskatu talde bakoitzari taula kopiatzeko.

 Eskatu ikasleei honako hau kalkulatzeko: kontsumitzaileak
ordainduko dituen 100 € horiek nola banatzen diren lehen
zutabean azaltzen diren pertsonen edo taldeen artean.

 Amaitzen dutenean, irakurri ahots goran benetako kopu-
ruak, eta apuntatu ditzatela.

 Entzun ikasleen erreakzioak: harrituta daude ikasleak?
Zerk harritzen ditu gehien?

 Irakurri beheko testu hau eta eztabaidatu klasean:

Helburu didaktikoa

Kirol oinetakoak dira herrialderik pobreenek, batez ere Asiakoek, nazioz gaindiko konpainia han-
dienentzat egiten dituzten produktuen adibide argia. Ariketa honetan argi utzi nahi dugu norainoko
aldeak dauden, produktu hauek egiten dituzten langileek jasotzen dituzten soldaten, produktu
horiek erosteko kontsumitzaileek ordaintzen dituzten prezioen eta, azkenik, nazioz gaindiko kon-
painiek eta beste sektore batzuek lortzen dituzten etekinen artean.

Prestaketa/ Materialak

 Kopiatu behean agertzen den 4. taula arbelean edo jarri proiektorean.

2.Ariketa: Kirol oinetakoak – Nork ordaindu, nork irabazi?

Joko garbia

jostailuak

egiten

dituztenentzat

Oharra: Trôcaireren arabera, boikotak bidegabekeria-
ren ondorioz kalterik handiena jasotzen dutenek
deitzen badituzte bakarrik egin beharko lirateke
(esate baterako, Hego Afrikan Apartheid edo
Birmania garaian (gaur egun Myanmar), izan ere,
demokratikoki aukeratutako gobernuari boterea
hartzea galarazi zion erregimen militarrak). Bestela,
langileek, hau da, alderik ahulenak, beren lana gal
dezakete eta egoera are okerragoan geratu.

Ariketa

 Eskatu bikote bakoitzari MacDonaldseko kasu praktikoa ira-
kurtzeko eta ondoko galderei erantzuteko:

1. Nork zeukan boterea egoera horretan?

2. Pertsona/Talde guztiek botere bera zeukaten?

3. Zer gertatu behar zen talde guztiek beren boterea
erabiltzeko? (Esate baterako, beharrezkoa zen kon-
tsumitzaileei informatzea eta abar).

4. Zein da kasu praktiko honetatik aterako zenukeen
ondoriorik garrantzitsuena?

 Galdera guztien gaineko iritziak eman ditzatela ikasleek.

 Azaldu honako hau ikasleei: jendeak, erosten dituen produk-
tuak produzitzen diren fabriketako lan baldintza izugarrien
gaineko berriak entzutean, sarritan boikota egiten dio konpai-
nia horri. Galdetu ikasleei zein izan litekeen boikot horren
ondorioa.

Aztertzeko kasu praktikoa: McDonalds.

2000ko abuztuan, McDonalds konpainiaren Txinako fabrikako langileek 15 – 20 ordu inguru lan egin behar izan zuten, eta
lan-baldintza oso eskasetan gainera. Umeen eskulana ere erabili izan zen aurreko hilabete batzuetan. McDonalds konpai-
niaren Hong Kongeko agenteak Happy Meal deritzen menuetan ematen diren jostailuak egiteko kontratatu zuen fabrika hori.

Informazio hau Hong Kongeko tiradarik handieneko egunkarian argitaratu zen, South China Morning Post egunkarian, hain
zuzen ere. McDonaldsek adierazi zuenez, ez zeukaten baldintza horien berri eta berehala barne ikerketa bat ireki zuen.
Txostenen arabera salaketa egiazkoa zela ikusi zutenean, Hong Kongeko agenteak fabrikarekin egindako kontratua bertan
behera uztea erabaki zuten. Milaka langilek beren lanpostuak galdu zituzten.

Orduan, kanpaina bat abiarazi zen McDonalds fabrikara itzul zedin, langileak berriro kontratatu eta lan baldintzak hobetu zi-
tzan. Irlandan eta Ipar Irlandan, Trôcairek eta Sindikatuen Biltzar Irlandarrak jendeari eskatu zion MacDonalds enpresari gutu-
nak idazteko. Kanpainak bere helburua lortu zuen: McDonaldsek hitz eman zuen fabrikarekin elkarrizketak izango zituela lan
baldintzak hobetzeko eta kontratuak berritzeko.

Helburu didaktikoa

Langileak esplotatzen dituzten fabrikei buruzko berrien ondorioz, sarritan, konpainiek fabrika lekuz aldatzen dute, arazoei irtenbide-
ak bilatzen ahalegindu beharrean. Ariketa honen bidez, ikasleek ikusiko dute kontsumitzaileen jarrerak eragina izan dezakeela arlo
batzuetan, eta, esate baterako, konpainiei idatziz gero, konpainiek hobetu egin dezaketela langileen egoera. Ikasleek, era berean,
boikotek langileengan izan ditzaketen eraginaz gogoeta egin beharko lukete.

Prestaketa/ Materialak

 Aztertzeko kasu praktikoaren kopia bana bikoteei.

 Eztabaidarako galderak proiektore batean edo kopia bana bikoteei.

3.Ariketa: Boterearen jokoa

Kodeei buruzko galdera giltzarriak

1. Kodea modu independentean kontrolatzen da?, hau da, kanpo ikerlari bat izaten
da fabrikako baldintzak konpainiak dioen modukoak direla egiaztatzeko?

2. Argitaratu egiten dira modu independentean egindako kontrolen emaitzak?

3. Hornitzaile gatazkatsuekiko kontratuak eten beharrean, bermatuko al du
konpainiak haiekin batera lan egingo duela lan baldintzak hobetzeko?

 Banatu klasea bi taldetan:

 Azaldu konpainiarik gehienek, adibidez, Nike-k,
Reebok-ek eta abarrek, herrialde pobreagoetako fabri-
ketan egindako produktuak dituztela. Normalean, fabri-
ka horiek ez dira konpainiaren jabetzapekoak. Hala
ere, bezero garrantzitsuak direnez, gauza asko exijitu
ditzakete, eta besteak beste, langileen eskubideak
errespetatzeko eska dezakete.

 Klaseko ikasleen erdiak nazioz gaindiko konpainia
bateko zuzendariak izango dira. Fabrika hornitzaileei
eskatuko dizkieten baldintzen zerrenda idatzi beharko
dute.

Adibidez:

• Ezin da umeen eskulana erabili.

• Langileek gutxienez ordu erdi izan beharko
dute bazkaltzeko.

Ariketa

 Klaseko ikasleen beste erdiak nazioz gaindiko konpainia baten-
tzat jostailuak, zapatak edo arropak egiten dituen fabrika bateko
langileak izango dira. Ikasle horiek ere fabrikak errespetatu
beharko lituzkeen baldintzak idatziko dituzte.

 Horrela, bi taldeek beren “kodeak” idatziko dituzte orri handi
banatan.

 Talde biak prest daudenean, batu klasea eta konparatu “kodeak”.
Badago alderik? Zergatik? 

 Jarri “Jokabide kodea” koadroa proiektore batean eta komenta-
tu ikasleekin. Zergatik dira baldintza horiek guztiak garran-
tzitsuak?

 Aztertu kodeei buruzko galdera giltzarriak (beheko aldekoak):
Zergatik dira garrantzitsuak?

 Goiko galderari erantzuteko, irakurri ondoko testu hau:
“Jokabide kodeei buruzko puntu garrantzitsuak” (34. orrialdea).

Joan 5. ariketara ekintza kanpaina bat garatzeko (35. orrial-
dea).

Helburu didaktikoa

Konpainia bateko jokabide kodeek lanleku batean hornitzaileek bete beharreko lan baldintzak arautzen dituzte. Konpainia askok, esate
baterako, Nike-k, Levi’s-ek eta abarrek, jokabide kodeak ezarri dituzte kontsumitzaileek enpresa horien fabriketako lan baldintzei buruz
egindako protesten ondorioz. Ikasleek kontuan izan beharko lukete, kodeak baliagarriak izan daitezen, kode horiek oinarrizko lan esku-
bide guztiak arautu behar dituztela, zehatz-mehatz ezarri behar direla eta modu independentean kontrolatu behar direla.

Prestaketa/ Materialak

 Prestatu “Jokabide kodeak” orriko gardenkiak (34. orrialdea).

 Orri handi batzuk, errotuladoreak eta blu-tack beharko dituzu.

4.Ariketa: Jokabide kodeak

Jokabide kodeak

1. Ez da bortxazko lanik egingo.

2. Langileek talde gisa antolatzeko eta negoziatzeko eskubidea izango dute, esate baterako, sindikatu batean.

3. Lan baldintzak seguruak eta osasungarriak izango dira.

4. Ez da umeen eskulanik erabiliko. Umeren bat lanean topatuz gero, hezkuntzara bideratuko da, eta ume horren fami-
liako beste kide bat kontratatuko da familia horren diru-sarrerak bermatu ahal izateko.

5. Langileei bizitzeko beste ordaindu behar zaie; hau da, langilearen eta familiaren oinarrizko beharrizanak estaltzeko
eta hain oinarrizkoak ez diren beste produktu batzuk erosi ahal izateko beste izan beharko dute.

6. Ez dute astean 48 ordu baino gehiago lan egingo; aparteko orduak ez dira astean 12 ordu baino gehiago izango eta
langileek gutxienez egun bat izan beharko dute libre astean.

7. Ez da diskriminaziorik izango langileen artean eta langile guztiek aukera berdinak izango dituzte. 

8. Enplegatuek legezko kontratuak izango dituzte eta nomina egokiak jasoko dituzte, hau da, zenbat ordu lan egin duten
eta zenbat kobratzen duten erakusten dutenak.

9. Ez da onartuko tratu txar fisikorik ez psikologikorik. 

Jokabide kodeei buruzko puntu garrantzitsuak

Sindikatuak

Kodeak baliabide erabilgarriak dira, izan ere, lagungarriak dira enpresek, kanpora begira, lan baldintza egokiak erres-
petatzen dituztela erakusteko. Hala ere, luzera, garrantzitsua da langileek beren eskubideak defendatzeko aukera iza-
tea. Horretarako, ezinbestekoa da talde gisa antolatzea, hau da, normalean, langile sindikatuak eratuz. Langileek beren
eskubideak defendatzeko elkartzea baimendu beharko lukete konpainia guztiek. Hori azaldu egin beharko litzateke
haien kodeetan.

Kontrol independentea eta informazio publikoa

Konpainia batek bere fabriketan zer gertatzen ari den jakiten utziko ez balio jendeari, jendeak ez luke jakingo konpainia
langileen eskubideak errespetatzen ari den edo konpainiaren kodeak zentzurik edo baliorik duen. Begirale edo kontro-
latzaile independenteek fabrikak bisitatzea baimendu beharko litzateke, eta, era berean, begirale horien ikerketak argi-
taratu egin beharko lirateke. 

Ariketa
 Eskatu ikasleei bikoteka edo talde txikitan lan egiteko eta pentsa deza-

tela zein enpresa gustatuko litzaieken ikertzea, horrela, enpresa
horren produktuak egiten dituen jendea nola tratatzen den ikusteko.

 Eskatu ikasleei enpresaren web orria kontsultatzeko eta begiratzeko
Jokabide Koderik, Gizarte Erantzukizuneko Gidarik edo antzekorik
duten.

 Ikasleek enpresari buruzko informazio gehiago Interneten bila dezake-
te, “Materialak eta kontaktuak” (37. orria) izenburupean jarri ditugun
web orrietariko batzuetan kontsultatuz.

 Enpresak jokabide kodea badauka: ikasleek enpresari idatzi beharko
liokete eta beren kezka azaldu edo informazioa eskatu hornitzaileen
fabrika edo lursailetan langileek dituzten lan baldintzei buruz.

 Enpresak ez badauka jokabide koderik: ikasleek idatzi egin beharko lio-
kete enpresari eta jokabide koderik duten ala ez galdetu; era berean, 34.
orrialdeko “Jokabide kodeak” eta “Jokabide kodeei buruzko puntu
garrantzitsuak” izenburuen pean azaltzen diren puntuak betetzen
dituzten galdetu beharko liokete. 

Helburu didaktikoa

Nazioz gaindiko konpainiek oso kontuan izaten dituzte kontsumitzaileen iritziak. Hala ere, ikasleek pentsa dezakete gazteegiak dire-
la kontsumitzaile gisa aurkezteko. Ariketa honen bidez, eurek aukeratutako konpainia baten gainean eragina izaten ahaleginduko dira
(beraientzat gauza garrantzitsuak egiten dituen konpainia aukeratuko dute). Ardurak eskatzeko jarrera era indartuko da ariketa hone-
tan, izan ere, konpainiari idatzi egingo diote lan baldintzei buruzko galdera zehatzak eginez.

Prestaketa/ Materialak

 Ariketa hau egiteko, ikasleek Interneten sartzeko aukera izan behar dute. 

 Aukerakoa: gutun eredu bat ikasle bakoitzarentzat, www.ropalimpia.org (Sinaduren Maratoi Olinpikoa kanpaina) orritik aterata.

5.Ariketa: Goazen idaztera!

Irakaslearentzako oharra

Ikasleek web orri honetan aurkituko dute langi-
leen eskubideei eta Jokabide Kodeei buruzko
informazio gehiago:
www.setem.org
(Begiratu 37. orrialdean gai honi buruzko beste
web orri batzuk aurkitzeko).



Eranskina
Merkataritza-lotuak munduan

Herrialde kolonizatuek kolonizatzaileen
produktu manufakturatuak inportatzen
dituzte.

Herrialde kolonizatuek kolonizatzaileek behar dituzten
lehengaiak sortzen dituzte, adibidez: azukrea, kotoia,
kautxua eta kafea.

Mundu garatuak
ezarritako tasa
handiek mugak
dakarzkiete garapen
bidean dauden
herrialdeei
produktuak
fabrikatzeko eta
komerzializatzeko
orduan.Mundu garatuak

soberakinekin eta
maila handian
subsidiatutako
produktuekin
betetzen du
munduko merkatua.
Ondorioz, garapen
bidean dauden
herrialdeetako
nekazariak lanik
gabe geratzen dira.

Lehengaien munduko
merkatua beherantz doa
produktu artifizialak horien
lekua hartzen ari diren
neurrian, esate baterako,
nylona kotoia ordezkatzen
ari da eta edulkoratzaileak
azukrea.

Herrialde garatuek
prezio merkeak
ezartzen dizkiete
garapen bidean
dauden herrialdeetako
produktu eta
lehengaiei. Egoera hau
kaltegaria da garapen
bidean dauden
herrialdeentzako.

Herrialde garatuak
itsas garraioaren,
eraldaketa
industriaren eta
fabrikazioaren
diruarekin aberasten
dira.

Garapen bidean
dauden
herrialdeek
lehengaiak
ekoizten dituzte.

Kolonizazioa

Kolonizazioa amaitu egin da, baina

bidegabekeriak eta

desberdintasunak oraindik diraute

Bideoak:

SETEM: Consumo responsable. Una responsabilidad de
todos. 20 m.

Web orriak: 

Erakunde, koordinakunde eta kanpainak:
www.intermonoxfam.org
www.setem.org
www.gloobal.info
www.e-comerciojusto.org
www.nodo50.org/espanica/ocj.html
www.nikebiz.com
www.forbes.com
www.wto.org/indexsp.htm
www.consumehastamorir.com
www.ropalimpia.org

